
Inatsisartut Suleriaasianni § 37 naapertorlugu Naalakkersuisunut apeqqutit imaattut matumuuna 

saqqummiuppakka: 

 

Naalakkersuisunut apeqqutit: 

1. Siusinnerusukkut amerikamiut Kalaallit Nunaanni sakkutooqarfigisimasaani saliinissamut 

isumaqatigiissut januar 2018-meersoq naapertorlugu sumiiffiit massakkorpiaq salinneqartussatut 

pineqarpat aamma sumiiffiit taakku qanoq pingaarnersiorneqarpat? 

 

2.  Sumiiffiit ilaasa salinneqarnissaat pillugu tigussaasumik isumaqatigiissutinik atsioqatigiittoqarnikuua 

taamaassimappallu isumaqatigiissutit sunik imaqarpat? 

 

3. Saliinissamut tunngatillugu kalaallit suliffeqarfiutaat qanoq annertutigisumik akuutinneqarpat aamma 

immikkoortuni sorlerni sulisinneqassamaarpat? 

 

4.  Isumaqatigiissut naapertorlugu suliffiik nunaqavissunit inuttalerneqartussat qassit pilersinneqarpat 

aamma piffissap isumaqatigiissuteqarfiusup ingerlanerani sulliviit qassit pilersinneqarumaartut 

naatsorsuutigineqarpa? 

 

5. Qanoq annertutigisumik nunaqavissut akuutinneqarpat paasiniarlugu sakkutooqarfiit qimatat 

akorngutaanersut  imaluunniit sumiiffiit pineqartut arlaannik siunertalittut oqaatigineqarsinnaanersut 

paasiniarlugu, soorlu Tasiilap eqqaani Ikkatteq takornarianit ornigarluarneqartartoq?  

 

6. Suliamut tunngasunik allanik soqutiginaatilinnik Naalakkersuisut paasissutissiisinnaanerlutik? 

(Inatsisartunut ilaasortaq Justus Hansen, Demokraatit) 

 

Tunngavilersuut 

Januaari 2018-mi Kalaallit Nunaata Danmarkillu isumaqatigiissutigaat, Danmarki 180 millioner koruuninik 

akiliuteqassasoq, amerikamiut sakkutooqarfiinik atorunnaarnikunik saliinissamut atugassanik.  

 

Isumaqatigiissuteqarnermut atatillugu kalaallinik danskinillu inuttaqartinneqartoq aqutsisoqatigiit 

pilersinneqarput, taakkulu suliassaraat isumaqatigiissutip piviusunngortinneqarnissaanik qularnaarinissaq.  

 

Massakkut isumaqarpunga inissaminiittoq paasissallugu, isumaqatigiissutip imaanik 

piviusunngortitsiniarneq sumut killissimanersoq aamma tigussaasunik angusaqartoqarsimanersoq.  

 

Kissaatigaara ullut piffissarititaasut qulit iluanni apeqqutima akineqarnissaat.  


